Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, Ablitasen 7.000 olibondo zahar desagertu izanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

Landa Garapeneko eta Ingurumeneko Departamentuak atzo Ablitasko olibondo zaharrei buruz emandako datuen aurrean, kontseilari andreak esan zuen kendutako 9.879 olibondo zaharretatik 7.000 desagertu egin direla.

Hori dela eta, parlamentari honek hauxe jakin nahi du:

Non daude Ablitasen desagerturiko 7.000 olibondo zaharrak eta zer gertatu da horiekin?

Iruñean, 2010eko otsailaren 17an

Foru parlamentaria: Aitor Etxarri Pellejero

